
Ամփոփաթերթ
<<Շրջակա միջավայրի վրա ազդեցության գնահատման և փորձաքննության մասին>> ՀՀ  նոր օրենքի նախագծի Հայաստանի Հանրապետության Առողջապահության, Ֆինանսների,  Արտաքին Գործերի,  Էներգետիկայի, Արտակարգ իրավիճակներ նախարարությունների, Տարածքային կառավարման նախարարության` Երևանի, Շիրակի քաղաքապետարանների առաջարկությունների և դիտողությունների պատասխանների վերաբերյալ

	Առարկության, առաջարկության հեղինակը¸

Գրության ստացման ամսաթիվը, գրության համարը 
	Առարկության, առաջարկության բովանդակությունը 
	Եզրակացություն 
	Կատարված փոփոխությունները

	Առողջապահության նախարարություն ՏՍ/04/5150-13

07.05.13թ
ՀՀ ֆինանսների
 նախարարություն1

/4.5-2/6424-13

13.05.13թ
ՀՀ արտաքին գործերի 
նախարարություն 16/4083-13

13.05.13թ
ՀՀ էներգետիկայի և բնական պաշարների նախարարություն
03/24.1/1743-13 08.05.13թ
ՀՀ արտակարգ իրավիճակների նախարարություն
8/06.1/3689-13

07.05.13թ
ՀՀ տարածքային կառավարման նախարարություն Երևանի քաղաքապետ
01/7-27378Հ 16.05.2013թ.01/7-27378հ 22.05.2013թ.
ՀՀ տարածքային կառավարման նախարարություն 

Շիրակի մարզպետարան

	Նախագծում «շրջակա միջավայրի վրա ազդեցություն» սահմանված է որպես` «հիմնադրույթային փաստաթղթի գործողության կամ նախատեսվող գործունեության իրականացման հետևանքով շրջակա միջավայրի և մարդու առողջության վրա հնարավոր փոփոխությունները»: Սակայն նախագիծը չի ներառում մարդու առողջության վրա ազդեցության գնահատման իրականացման ապահովումը համապատասխան լիազոր մարմնի կողմից /ՀՀ առողջապահության նախարարություն/: Արդյունքում ստացվում է, որ մարդու առողջության վրա ազդեցությունը նույնացվում է շրջակա միջավայրի վրա ազդեցության հետ, ինչը հակասում է «ՀՀ բնակչության սանիտարահամաճարակային անվտանգության մասին» ՀՀ օրենքի հոդված 23-ին,  Հայաստանի Հանրապետության կողմից վավերացված միջազգային կոնվենցիային, մասնավորապես Հայաստանի Հանրապետության կողմից վավերացված «Անդրսահմանային կոնտեքստում շրջակա միջավայրի վրա ազդեցության գնահատման» կոնվենցիային և կից ընդունված «Շրջակա միջավայրի ռազմավարական գնահատման մասին» արձանագրությանը, քանի որ արձանագրության 9-ում հոդվածում հստակ սահմանվում է, որ շրջակա միջավայրի վրա ազդեցության գնահատման իրականացումը ներառում է շրջակա միջավայրի վրա ազդեցության փորձաքննության նյութերի առողջապահության ոլորտի լիազոր մարմնին ներկայացում` համապատասխան մասնագիտական փորձաքննության և կարծիք տալու համար: 
Ելնելով նշվածից լրամշակել և ավելացնել համապատասխան դրույթներ` փորձաքննության ընթացքում առողջապահական ոլորտի համապատասխան մասնագիտական փորձաքննության իրականացման վերաբերյալ կամ նախագծի հոդված 4-ի 3-րդ կետի «Շրջակա միջավայրի վրա ազդեցություն»  սահմանումը խմբագրել` բացառելով «և մարդու առողջության» բառերը, միաժամանակ նախագծի ամբողջ տեքստից «շրջակա միջավայրի և մարդու առողջության վրա հնարավոր փոփոխությունները» բառակապակցությունից «և մարդու առողջության վրա» բառերը հանել:

Նախագծի 11-րդ հոդվածով սահմանված է շրջակա միջավայրի վրա ազդեցության փորձաքննական կենտրոնի իրավասությունները, որի զ) կետով նախատեսվում է, որ «անհրաժեշտության դեպքում առողջապահության լիազորված մարմնի և առնչվող այլ մարմինների հետ համաձայնեցումը»: Վերջինս անընդունելի է, քանի որ պարզ չէ, թե ինչ չափանիշներով և որ դեպքերում է որոշվում «անհրաժեշտությունը», այսպիսով «առողջապահության» բառից առաջ «անհրաժեշտության դեպքում» արտահայտությունը հանել կամ հստակեցնել, թե վերջինս ինչ չափանիշներով է որոշվում և խոսքը ո՞ր դեպքերին է վերաբերում:

Նախագծի 22.1-րդ հոդվածի 1-ին մասում «պայմանագրերի» բառից հետո լրացնել  «Միջազգային  առողջապահական (բժշկասանիտարական) կանոնների» բառերով:
Նախագծի 27-րդ հոդվածով առաջարկվում է շրջակա միջավայրի վրա ազդեցության գնահատման և պետական փորձաքննության գործընթացի իրականացման ծախ​սե​րի ֆինանսավորումն իրականացնել փորձաքննությունը ձեռնարկողի ֆինանսական մի​​ջոցների հաշվին` պետական տուրք վճարելու միջոցով, մինչդեռ Նախագծում նախատեսված չէ դրույթ, ըստ որի նշված փորձաքննություն համար գանձվում է պետական տուրք: 
Ուստի առա​ջար​կում ենք Նախագիծը լրացնել նոր դրույթով, համաձայն որի  շրջակա միջավայրի վրա ազդեցության գնա​​​հատման ​և պետական փորձաքննության համար կսահմանվի պետական տուրք: 

Հաշ​վի առ​նե​լով այն հանգամանքը, որ «Պետական տուրքի մասին» ՀՀ օրենքով նման պետական  տուրք նա​խա​տես​ված չէ, առաջարկում ենք համապատասխան լրացում կատարել նաև  «Պե​տա​կան տուր​քի մասին» ՀՀ օրենքում:

Հարկ է նշել, որ Նախագծում շրջակա միջավայրի վրա ազդեցության գնահատման և փորձա​քննության համար պետական տուրքի գանձման ընթա​ցակարգեր ներառված չեն: Հետևաբար առաջարկում ենք Նախագծի 18.3-րդ հոդվածով նախատե​սել, որ հաշվետվություններին կից փորձաքննության ներկայացվող փաստաթղթերում ներառվի նաև պետական տուրքի անդորրագիրը: 
Բացի այդ հստակեցված չէ Շրջակա միջավայրի վրա ազդեցության փորձաքննական կենտրոնի ֆինանսավորման մեխանիզմը:  

 Նախագծի 14-րդ հոդվածի 2-րդ մասով նախատեսվում է շրջակա միջավայրի վրա ազդեցության գնահատման և փորձաքննության ենթակա նախատեսվող գործունեության տեսակները` ըստ բնագավառների, որոնք ըստ շրջակա միջավայրի վրա նվազող ազդեցության դասակարգվում են երեք կատեգորիայի` <<Աե>>, <<Բե>>, <<Գե>>` աստիճանի: Սակայն Նախագծի ողջ տեքստում գործունեության տեսակների կատեգորիաները կիրառվում են <<Ա>>, <<Բ>>, <<Գ>> կատեգորիաների տեսքով:

Նախագծի 11-րդ հոդվածով նախատեսվում է, որ փորձաքննության ընթացքում շրջակա միջավայրի վրա ազդեցության փորձաքննական կենտրոնի իրավասություններից է` անհրաժեշտության դեպքում առողջապահության լիազորված մարմնի և առնչվող այլ մարմինների հետ համաձայնեցումը: Դրույթը իմաստ չի արտահայտում, ուստի անհրաժեշտ է այն խմբագրել:

Նախագիծն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 3-րդ մասի պահանջին, համաձայն որի` Հայաստանի Հանրապետության Սահմանադրության, Հայաստանի Հանրապետության Սահմանադրության փոփոխությունների և Հայաստանի Հանրապետության օրենքների հոդվածները բաժանվում են <<մասեր>> կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:

Հոդվածները, մասերը և կետերը համարակալվում են արաբական թվանշաններով: Հոդվածի ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետով, իսկ հոդվածների կետերի համարները` փակագծերով: Հոդվածի ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:

Նախագծի 31-րդ հոդվածով նախատեսվում է ուժը կորցրած ճանաչել <<Շրջական միջավայրի վրա ազդեցության փորձաքննության մասին>> Հայաստանի Հանրապետության 1995 թվականի նոյեմբերի 20-ի ՀՕ-21 օրենքը: 

Հետևաբար անհրաժեշտ է Նախագծի 31-րդ հոդվածը համապատասխանեցնել <<Իրավական ակտերի մասին>> Հայաստանի Հանրապետության օրենքի 39-րդ հոդվածի 1-ին մասին, համաձայն որի օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, <<Հայաստանի Հանրապետության>> բառերը, օրենքի ընդունման տարին, ամիսը (տառերով), ամսաթիվը (այսուհետ` ընդունման օր), թիվը և <<օրենք>> բառը:

Բացի այդ Նախագծի վերնագիրն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 40-րդ հոդվածի 1-ին մասին, համաձայն որի իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին :
 Առաջարկում ենք Նախագծի ամբողջ տեքստում «շրջակա միջավայրի վրա անդրսահմանային ազդեցություն» բառերը փոխարինել «անդրսահմանային ազդեցություն» բառերով, քանի որ Նախագծի 4-րդ կետով արդեն իսկ տրվում է ազդեցության բնորոշումը. 

 Առաջարկում ենք Նախագծի ամբողջ տեքստում «հայեցակարգ կամ նախատեսվող գործունեություն» բառերը և դրա հոլովաձևերը փոխարինել «նախատեսվող գործունեություն» բառերով և դրա հոլովաձևերով, քանի որ անդրսահմանային ազդեցություն կարող է ունենալ միայն հայեցակարգի հիման վրա իրականացվող նախատեսվող գործունեությունը.

Առաջարկում ենք Նախագծի 22.1 հոդվածի 3-րդ կետում «հաշվի առնելու» բառերը փոխարինել «ամփոփելու» բառով.

Առաջարկում ենք Նախագծի 22.2 հոդվածի 3-րդ և 5-րդ կետերից հանել «երկկողմ» բառը.

Առաջարկում ենք Նախագծի 22.2 հոդվածի 6-րդ կետում «միջև» բառը փոխարինել «շրջանում» բառով.

Առաջարկում ենք Նախագծի 22.2 հոդվածի 8-րդ կետը շարադրել հետևյալ կերպ.

«Ձեռնարկողն ապահովում է ազդակիր պետությունից ստացված կարծիքների և այլ անհրաժեշտ նյութերի թարգմանությունը».

Առաջարկում ենք Նախագծի 22.2 հոդվածի 9-րդ կետում «ուշ շրջանում» բառերը փոխարինել «ընթացքում» բառով.

Առաջարկում ենք Նախագծի 22.3 հոդվածի 1-ին կետի 1-ին մասը շարադրել հետևյալ կերպ.

«Եթե Հայաստանի Հանրապետությունում ստացվում է ծանուցում` Հայաստանի Հանրապետության վրա անդրսահմանային ազդեցություն առաջացնելու հնարավորություն ունեցող նախատեսվող գործունեության վերաբերյալ, և ստացողը լիազորված մարմինը չէ, ապա ծանուցումը ստանալուց հետո 10 աշխատանքային օրվա ընթացքում այն ուղարկվում է լիազորված մարմնին».

Առաջարկում ենք Նախագծի 22.3 հոդվածի 4-րդ կետում «ծանուցումը ներկայացնող պետության» բառերը փոխարինել «ծագման պետության» բառերով.

Առաջարկում ենք Նախագծի 22.3 հոդվածի 5-րդ կետում նախատեսել համապատասխան ժամկետ:

 Նախագծում հոդվածների մի մասի (22.1, 22.2, 22.3 և 22.4.) վերնագրերի տառաչափերը և համարակալումները, ինչպես նաև բազմաթիվ հոդվածների մասերի, կետերի և ենթակետերի համարակալումները չեն համապատասխանում Իրավական ակտերի մասին ՀՀ օրենքի 41-րդ հոդվածի պահանջներին:

Նախագծի 2-րդ, 15-րդ, 18.2-րդ և 24-րդ հոդվածներում ՀՀ հապավումը փոխարինել Հայաստանի Հանրապետություն բառերով, Իրավական ակտերի մասին ՀՀ օրենքի 45-րդ հոդվածի 11-րդ մասի համաձայն արգելվում է նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:  

Նախագծի 4-րդ հոդվածի 2-րդ պարբերությունում՝
լանդշաֆտ բառը փոխարինել ռելիեֆ բառով, 

հստակեցնել մարդու առողջության վրա հնարավոր փոփոխությունները հասկացությունը,
հանել , պաշարների հաստատման և բառերը:

Նախագծի 7-րդ հոդվածի՝
1) ե պարբերությունից հանել լանդշաֆտ բառը: 

2) դ պարբերությունից հանել երկրաբանական կառուցվածքը, գոյացությունները բառերը,  փոխարենը գրել ընդերքը բառը: 

5. Հստակեցնել  նախագծի 9-րդ հոդվածի գ պարբերության այլ գործառույթների իրականացումը հասկացությունը, քանի որ այն տարաբնույթ մեկնաբանության առիթ է տալիս:

6. Նախագծի 14-րդ հոդվածի 2-րդ մասի Աե, Բե և Գե տառերը փոխարինել  Ա, Բ և Գ տառերով, քանի որ միաժամանակ տեքստի հղումներում նշված է միայն այդ տեսքով, օրինակ  նույն հոդվածի 7-րդ մասում,  15-րդ հոդվածում և այլն:

7. Նախագծի 14-րդ հոդվածի 2.1-րդ և 2.3-րդ մասերի բ պարբերությունները հանել, քանի որ դրանք հակասում են  Ընդերքի մասին օրեսգրքի  7-րդ հոդվածի 3-րդ մասին՝ 3.Շրջակա միջավայրի վրա ազդեցության և տեխնիկական անվտանգության փորձաքննությունների է ենթակա օգտակար հանածոյի արդյունահանման նախագիծը: Բնության և շրջակա միջավայրի վրա ազդեցության նախնական գնահատման են ենթակա երկրաբանական ուսումնասիրության աշխատանքների ծրագրերը:

8. Նախագծի 16-րդ հոդվածի 5-րդ մասի ա պարբերությունը տեղիք է տալիս տարաբնույթ մեկնաբանությունների: Նախատեսվող գործունեության իրականացման թույլատրելիության աստիճանը կանխատեսելի լինելու  համար անհրաժեշտ է հստակ  նշել ՀՀ օրենքներով և իրավական այլ ակտերով սահմանված այն բնապահպանական պահանջները, որոնք արգելում են նախատեսվող գործունեության իրականացումը:

9. Նախագծի 17-րդ հոդվածի՝
1) 1-ին մասում պարզաբանման կարիք ունի համապատասխան լիցենզավորված ֆիզիկական կամ իրավաբանական անձանց միջոցով հասկացությունը, քանի որ անհասկանալի է, թե որ  լիցենզիաների մասին է խոսքը,

2) 3-րդ մասում անհրաժեշտ է հստակ նշել այն նորմատիվ իրավական ակտերը, որոնց համաձայն ազդեցության գնահատում է իրականացվում:

10. Նախագծի 18-րդ հոդվածի՝ 

1)  18.1-րդ մասի բ պարբերությունում ազգային ակտերը հասկացությունը հակասում է <Իրավական ակտերի մասին> ՀՀ օրենքի պահանջներին,

2)  18.2-րդ մասի գ  պարբերության </իրականացման կարգը սահմանում է ՀՀ կառավարությունը/> դրույթից անհասկանալի է, թե ինչի իրականացման մասին է պահանջը,

3) 18.2-րդ մասի գ  պարբերության <Հատուցումն իրականացվում է ձեռնարկողի կողմից ՀՀ օրենսդրությամբ սահմանված կարգով >, այստեղ նույնպես անհասկանալի է, թե ինչի հատուցմանն է վերաբերում, եթե դրույթը վնասի հատուցմանն է վերաբերում, ապա անհրաժեշտ է հստակ նշել  այն իրավական ակտերը, որոնց սահմանված կարգի հիման վրա է իրականացվելու հատուցումը:

12. Նախագծի 27-րդ հոդվածի 1-ին մասում անհրաժեշտ է սահմանել պետական տուրքի  վճարի չափը, քանի որ Իրավական ակտերի մասին ՀՀ օրենքի 9-րդ հոդվածի 4-րդ մասի 2-րդ կետի համաձայն ֆիզիկական և իրավաբանական անձանց կողմից վճարվող հարկերի, տուրքերի և այլ պարտադիր վճարների տեսակները, չափը, վճարման կարգը  բացառապես Հայաստանի Հանրապետության oրենքներով են սահմանվում:
6-րդ հոդվածի 2-րդ մասի <<գ>> կետը շարադրել հետևյալ խմբագրությամբ՝
<<արտակարգ իրավիճակների հնարավոր ռիսկերի գնահատման ապահովումը.>>:

1. 6-րդ հոդվածի 2-րդ մասը լրացնել նոր կետով հետևյալ խմբագրությամբ՝
<<___) արտակարգ իրավիճակի հետևանքով վնասակար ազդեցության գնահատումը և արտակարգ իրավիճակի հետևանքով կատարված վնասակար ազդեցության նվազեցման կամ վերացման ապահովումը:>>:
2. 7-րդ հոդվածի <<թ>> կետից հետո լրացնել նոր կետ հետևյալ խմբագրությամբ՝
<<___) արտակարգ իրավիճակի հետևանքով վնասակար ազդեցության ծավալը, աստիճանը, այդ վնասակար ազդեցության նվազեցման կամ վերացման հնարավորությունները, ուղիները և միջոցները.>>:

3. 7-րդ հոդվածի <<ժգ>> կետը շարադրել հետևյալ խմբագրությամբ՝
<<___) արտակարգ իրավիճակների հավանականությունը:>>:

4. 8-րդ հոդվածը լրացնել նոր պարբերությամբ հետևյալ խմբագրությամբ՝
<<Լիազոր մարմինն արտակարգ իրավիճակի հետևանքով վնասակար ազդեցության, ինչպես նաև՝ թափոնների գնահատման և փորձաքննության գործընթացն իրականացնում է արտակարգ իրավիճակների հանրապետական գործադիր մարմնի հետ համատեղ:>>:

5. 14-րդ հոդվածի 2.1 մասի <<ե>> կետը շարադրել հետևյալ խմբագրությամբ՝ 
<<___) արտակարգ իրավիճակների բնագավառում բնակավայրերից դուրս գտնվող՝
պայթյունավտանգ, պայթյունահրդեհավտանգ և այլ արտակարգ իրավիճակների հնարավոր ռիսկերի առկայություն,
վտանգավոր թափոնների հավաքում, պահում, օգտագործում, մշակում, վերամշակում, հեռացում, վնասազերծում, տեղադրում, թաղում,
սողանքավտանգ տեղամասերում գործունեություն և սողանքների առաջացման ռիսկ պարունակող գործունեություն,
հակասողանքային կամ հակասահքային կամ հակասելավային միջոցառումներ` մինչև 10 հա տարածքների համար,>>:

7. 14-րդ հոդվածի 2.1 մասի <<ը>> կետում հանել <<սողանքներից>> բառը և <<ժբ>> կետը:

8. 14-րդ հոդվածի 2.2 մասի <<թ>> կետում հանել 2-րդ` << հակասողանքային կամ հակասահքային կամ հակասելավային միջոցառումներ` մինչև 10 հա տարածքների համար,>> պարբերությունը:


9. 14-րդ հոդվածի 2.2 մասի <<թ>> կետից հետո լրացնել նոր կետ հետևյալ խմբագրությամբ՝

<<___) արտակարգ իրավիճակների բնագավառում բնակավայրերից դուրս գտնվող բնության հատուկ պահպանվող տարածքներում կամ այդ տարածքների շրջակայքում`

պայթյունավտանգ, պայթյունահրդեհավտանգ և այլ արտակարգ իրավիճակների հնարավոր ռիսկերի առկայություն,
վտանգավոր թափոնների հավաքում, պահում, օգտագործում, մշակում, վերամշակում, հեռացում, վնասազերծում, տեղադրում, թաղում,
սողանքավտանգ տեղամասերում գործունեություն և սողանքների առաջացման ռիսկ պարունակող գործունեություն,
հակասողանքային կամ հակասահքային կամ հակասելավային միջոցառումներ` մինչև 50 հա տարածքների համար,>>
10. 14-րդ հոդվածի 2.3 մասի <<զ>> կետից հետո լրացնել նոր կետ հետևյալ խմբագրությամբ՝
<<___) արտակարգ իրավիճակների բնագավառում բնակավայրերի վարչական տարածքներում` 

պայթյունավտանգ, պայթյունահրդեհավտանգ և այլ արտակարգ իրավիճակների հնարավոր ռիսկերի առկայություն,
վտանգավոր թափոնների հավաքում, պահում, օգտագործում, մշակում, վերամշակում, հեռացում, վնասազերծում, տեղադրում, թաղում,
կենցաղային կամ ոչ թունավոր թափոնների հեռացում կամ մշակում,

սողանքավտանգ տեղամասերում գործունեություն և սողանքների առաջացման ռիսկ պարունակող գործունեություն,

հակասողանքային կամ հակասահքային կամ հակասելավային միջոցառումներ` 50 հա և ավելի տարածքների համար,>>:

11. 29-րդ հոդվածն անհրաժեշտ է հստակեցնել, մասնավորապես՝ անհասկանալի է, թե ինչ մեխանիզմով է լիազոր մարմինը և հանրությունը վերահսկողություն իրականացնելու:

12. Օրենքի նախագիծն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 28-րդ և 41-րդ հոդվածների պահանջներին:
Նախագծի 14-րդ հոդվածի 2.1 կետի <ե> ենթակետից առաջարկում ենք հանել <բնակավայրերի համար կենցաղային կամ ոչ թունավոր թափոնների հեռացում կամ> բառերը, քանզի խնդիրը մանրամասնորեն կարգավորվում է <Աղբահանության և սանիտարական մաքրման մասին> ՀՀ օրենքով և այլ իրավական ակտերով, ինչպես նաև քաղաքացիա-իրավական պայմանագրերով:
Նախագծի 14-րդ հոդվածի 2.2-րդ կետի <թ> ենթակետը առաջարկում  ենք <քաղաքացիական կառույցներ> բառերից հետո լրացնել <հողամասի> բառով:
Նախագծի 14-րդ հոդվածի 2.3-րդ կետի <զ> ենթակետում նպատակահարմար է բնակավայրերի զբոսայգիների կամ պուրակների համար սահմանել կառուցապատման որոշակի չափեր` փոքր չափերի զբոսայգիները կամ պուրակները, մասնավորապես բակային, հանելով օրենքի գործողության ոլորտից:
Նախագծի 23-րդ հոդվածի 2-րդ մասին<զ>կետում առաջարկում ենք <տեղական ինքնակառավարման մարմիններ> բառերը փոխարինել<համայքների ղեկավարները> բառերով:
Ըստ օրենքի նախագծի 14-րդ հոդվածի 2.2 կետի <թ> ենթակետի /Քաղաքաշինական կառույցներ/ փորձաքննության ենթակա են 1500քմ-ից ավելի կառուցապատման մակերես ունեցող շինությունները: նշված սահմանային ցուցանիշով անտեսված է ծրագրվող կառուցապատման հարկայնությունը` ինչը էականորեն ազդում է միջավայրի կազմակերպման և գնահատման չափանիշների վրա: Նշվածը հիմնավորվում է հետևյալ համեմատությամբ` եթե կառուցապատման սահմանային ցուցանիշը չգերազանցող տարածքում, որը կազմում է 1499.0քմ, կարելի է ծրագրել բարձրահարկ կառուցապատում, որը ենթակա չէ բնապահպանական փորձաքննության, ապա կառուցապատման սահմանային ցուցանիշով` 1500, 0 քմ տարածքում ծրագրվող միահարկ կառուցապատումը ենթակա է այդ փորձաքննությանը: Միաժամանակ տեղեկացնում ենք, որ <Շրջակա միջավայրի վրա ազդեցության փորձաքննության մասին> ՀՀ օրենքի 15-րդ հոդվածը /կետ1/ սահմանում է, որ փորձաքննության ենթակա են նաև տարածքային պլանավորման փաստաթղթերը: 
Նման դրույթ սահմանված է նաև <Քաղաքաշինական փաստաթղթերի փորձաքննության իրականացման կարգը հաստատելու մասին> ՀՀ կառավարության 06.05.2010թ. թիվ 711-Ն որոշմամբ, որի 12-րդ կետի համաձայն` համալիր փորձաքննության պարտադիր ենթակա են քաղաքաշինական ծրագրերի /տարածական պլանավորման/ փաստաթղթերը, կառուցապատման նախագծերը և ՀՀ կառավարության 21.12. 1998թ. Թիվ 812 որոշման 2-րդ կետով հաստատված ցանկում ներառված հատուկ օբյեկտների և կարևորագույն նշանակություն ունեցող օբյեկտների նախագծային փաստաթղթերը:
Հաշվի առնելով, որ Երևան քաղաքում կառուցապատումն իրականացվում է քաղաքաշինական ծրագրային փաստաթղթերի` գլխավոր հատակագծի, գոտևորման նախագծերի դրույթների համաձայն և դրանք արդեն իսկ անցնում են համալիր փորձաքննություն` այդ թվում նաև բնապահպանական, ուստի առաջարկում ենք օրենքի նախագծի 14-րդ հոդվածի 2.2 կետից հանել կառուցապատման մակերեսից բխող շինությունների փորձաքննությունը,
Ինչպես նաև վերոգրյալ հոդվածի նույն ենթակետում ամրագրված ստորգետնյա ավտոկայանատեղերը, ինչը ևս որևէ մասագիտական հիմնավորում չունի:
Նախագծի 14-րդ հոդվածի 4-րդ կետում առաջարկում ենք վերանայել <հուշարձանների մոտակայքում> բառակապակցությունը, քանի որ տարածական սահմանային առումով այն անորոշություն է արտահայտում>:

îարածքային կառավարման և տեղական ինքնակառավարման մարմինների մասնակցությունը փորձաքննության  նախնական  փուլին ապահովելու նպատակով առաջարկվում է  օրենքի նախագծի 16-րդ հոդվածի 3-րդ կետում ավելացնել ևս մեկ ենթակետ, որտեղ նախաձեռնողից պահանջվող փաստաթղթերի ցանկում լինի նաև տարածքային կառավարման կամ տեղական ինքնակառավարման մարմինների նախնական համաձայնությունը:
	Ընդունվել է
Ընդունվել է

Ընդունվել է

Ընդունվել է մասնակի, քանի որ շրջակա միջավայրի վրա ազդեցության գնա​​​հատման գործընթացի իրականացվում է ձեռնարկողի ընտրությամբ և ֆինանսավորմամբ, ուստի պետական տուրքը կարող է սահմանվել միայն լիազոր մարմնի կողմից իրականացվող գործառույթների համար, տվյալ դեպքում` փորձաքննության:
Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Դիտողությունը չի ընդունվում, քանի որ օրենքը կարգավորում է հիմնադրույթային փաստաթղթի դրույթների և նախատեսվող գործունեության ազդեցությունը շրջակա միջավայրի վրա: Հիմնադրույթային փաստաթուղթը առավել վաղ փուլում է ծրագրում գործունեությունների հետագա իրականացումը, ուստի ճիշտ կլինի առավել վաղ փուլում իրականացվի նաև ՇՄԱԳ և փորձաքննություն  գործընթացները:
Նույն սկզբունքն է ընկած նաև «Անդրսահմանային համատեքստում շրջակա միջավայրի վրա ազդեցության գնահատման մասին» կոնվենցիայի և դրան կից ռազմավարական էկոլոգիական գնահատման արձանագրության  հիմքում:
Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

:
Դիտողությունը չի ընդունվել, քանի որ հստակ նշված է, որ գործընթացը իրականացվում է սույն օրենքով և իրավական այլ ակտերով, որոնցում հստակ նշված են ժամկետները:
Ընդունվել է

Ընդունվել է

Դիտողությունը չի ընդունվել, քանի որ հասկացությունները ունեն տարբեր բացատրություն, միաժամանակ Հայաստանի կողմից վավերացված կոնվենցիաներում նույնպես կիրառվում է <լանդշաֆտ> բառը:

Դիտողությունը չի ընդունվել, քանի որ  գործընթացին մասնակցող առողջապահության լիազոր մարմնի կողմից կորոշվի հասկացության իմաստը:
Դիտողությունը չի ընդունվել, քանի որ  գործընթացը պետք է սկսել առավել վաղ փուլում, ինչպիսին հանդիսանում է պաշարների հաստատման փուլը, ինչը բխում է նաև գործարար միջավայրի շահերից:

Դիտողությունը չի ընդունվում

քանի որ <ռելիեֆ> և <լանդշաֆտ> հասկացությունները ունեն տարբեր բացատրություն, միաժամանակ Հայաստանի կողմից վավերացված կոնվենցիաներում նույնպես կիրառվում է <լանդշաֆտ> բառը:

Դիտողությունը չի ընդունվել, քանի որ հասկացությունները ունեն տարբեր բացատրություն,

Դիտողությունը չի ընդունվել, քանի որ հստակ նշված է, <օրենսդրությամբ սահմանված այլ գործառույթների իրականացումը> և բնականաբար չի կարող տարաբնույ մեկնաբանվել:
Ընդունվել է

Դիտողությունը չի ընդունվել: < Շրջակա միջավայրի վրա ազդեցության գնահատման>, < Շրջակա միջավայրի վրա ազդեցության փորձաքննության> գործառույթները կարգավորվում են այս ոլորտին վերաբերող օրենսդրությամբ, ուստի անհրաժեշտություն է առաջացել այդ մասով փոփոխություններ առաջարկել նաև <Ընդերքի մասին օրեսգրքում>:

Դիտողությունը չի ընդունվել, քանի որ սույն օրենքի նախագծով կարգավորում է բազմաթիվ ոլորտների և գործունեության տեսակների Շրջակա միջավայրի վրա ազդեցության գնահատման և Շրջակա միջավայրի վրա ազդեցության փորձաքննության գործընթացները,ուստի, նման ծավալով, օրենքի նախագիծը հնարավոր չէ ծանրաբեռնել:
Դիտողությունը չի ընդունվել, քանի որ հոդվածում հստակ նշված է, որ խոսքը  վերաբերում է շրջակա միջավայրի վրա ազդեցության գնահատման գործընթացին:

Դիտողությունը չի ընդունվել, քանի որ սույն օրենքի նախագծով կարգավորում է բազմաթիվ ոլորտների և գործունեության տեսակների Շրջակա միջավայրի վրա ազդեցության գնահատման և Շրջակա միջավայրի վրա ազդեցության փորձաքննության գործընթացները, ուստի նման ծավալով օրենքի նախագիծը հնարավոր չէ ծանրաբեռնել:

Ընդունվել է
Ընդունվել է

Ընդունվել է մասնակի, խոսքը վերաբերվում է նախատեսվող գործունեությանը, որը կարող է վնաս պատճառել միայն իրականացումից հետո, ինչը կարգավորվում է ՀՀ օրենսդրությամբ:
Ընդունվել է

Ընդունվել է

ՉԻ ընդունվել, քանի որ արդեն կատարված գործողությունը դուրս է օրենքի նախագծի գործառույթներից: Նախատեսվող գործունեությունների համար նման պահանջ սահմանված է հոդված 18-ում:
նման պահանջ սահմանված է հոդված 18-ում:

Ընդունվել է

Դիտողությունը չի ընդունվել, քանի որ 16 հոդվածի 8 կետում նախատեսված է գործընթացին ներառել <գործընթացի մասնակիցներ>, որոնք համաձայն 4 հոդված նաև պետական կառավարման մարմիններն են: Քանակական առումով հնարավոր չէ բոլորին թվարկել:
Դիտողությունը չի ընդունվել, քանի որ առաջարկված բոլոր գործունեության տեսակներն էլ օրենքի նախագծի տարբեր կետերում սահմանված են: Գնահատումը և փորձաքննությունը իրականացվում են շրջակա միջավայրի վրա և իմաստ չունի տարանջատել այն բնակավայրերի սահմանում է, թե սահմաններից դուրս:
Ընդունվել է:

Դիտողությունը չի ընդունվել, քանի որ առաջարկված բոլոր գործունեության տեսակներն էլ օրենքի նախագծի տարբեր կետերում սահմանված են: Գնահատումը և փորձաքննությունը իրականացվում են շրջակա միջավայրի վրա և չի տարանջատվում այն բնակավայրերի սահմանում է, թե սահմաններից դուրս:

Դիտողությունը չի ընդունվել, քանի որ առաջարկված բոլոր գործունեության տեսակներն էլ օրենքի նախագծի տարբեր կետերում սահմանված են: Գնահատումը և փորձաքննությունը իրականացվում են շրջակա միջավայրի վրա և իմաստ չունի տարանջատել, այն բնակավայրերի սահմանում է, թե սահմաններից դուրս:

ՉԻ ընդունվում, ցանկացած գործունեություն պարունակում է շրջակա միջավայրի վրա որևէ ռիսկ, ինչին գնահատմանն, նվազեցմանն էլ միտված է ողջ գործընթացը:

ՉԻ ընդունվում, քանի որ նշված է օրենքում հոդված 14, կետ 3, ենթակետ 11:
ՉԻ ընդունվում, քանի որ օրենքի տարբեր հոդվածներում նշված են այդ մեխանիզմները /հոդված 23, հոդված 10,11:
Ընդունվել է

Չի ընդունվել, քանի որ փորձաքննության մասին օրենքով կարգավորվում են նախատեսվող գործունեության  հնարավոր ազդեցությունը շրջակա միջավայրի վրա  և այն չի կրկնում <Աղբահանության և սանիտարական մաքրման մասին> ՀՀ օրենքի, այլ իրավական ակտերի, ինչպես նաև քաղաքացիա-իրավական պայմանագրերի գործառույթները::

Չի ընդունվում, քանի որ հողամասը` առանց որևէ գործունեության իրականացման չի կարող ենթադրել որևէ ազդեցություն շրջակա միջավայրի վրա:
Չի ընդունվում, քանի որ  դրանց հիմնումը, բուսածածկը, որոշակի ազդեցություն են ենթադրում շրջակա միջավայրի վրա, սակայն հաշվի առնելով դրանց աննշան ազդեցությունը դրանք դասակարգվել են գ)կատեգորիա: Միաժամանակ թե պուրակները, թե զբոսայգիները ունեն միջազգայնորեն սահմանված չափորոշիչներ, և բակային խաղահրապարակները չեն կարող համարվել պուրակ կամ զբոսայգի:
Չի ընդունվում, քանի որ նման փոփոխության դեպքում հակասություն կառաջանա օրենքի նախագծի այլ հոդվածների հետ:
Չի ընդունվում,քանի որ թե հարկայնությունը, թե մնացաց բոլոր չափանիշները գնահատվում են հիմնադրույթային փաստաթղթի ռազմավարական գնահատման փորձաքննության ընթացքում, իսկ արդեն առանձին գործունեության դեպքում գնահատվում և փորձաքննվում են առավել տեղային, քանականան ազդեցությունները, և դրանք մեկը կյուսին չեն կրկնում: Նախագծում նման մոտեցում է ցուցաբերված բոլոր ոլորտների և գործունեությունների դեպքում: 
Դիտողությունը վերաբերում է գործող օրենքին, ուստի չի մեկնաբանվում:

Չի ընդունվում, քանի որ այս նախագծում մոտեցումն այլ է,այստեղ փորձաքննության ենթակա են թե ոլորտների, թե նախատեսվող գործունեությունների հիմնադրույթային և նախագծային փաստաթղթերը:
Չի ընդունվում, քանի որ ստորգետնյա ավտոկայանատեղերի կառուցումը և շահագործումը կարող է էական ազդեցություն ունենալ շրջակա միջավայրի վրա, մասնավորապես՝ ստորգետնյա ջրեր, ենթակառուցվածքներ
Ընդունվել է:
Ընդունվել է:
	Նախագծի 4-րդ գլխի 16 հոդվածի 8-րդ կետում ավելացվել է <ՀՀ օրենսդրությամբ սահմանված կարգով առողջապահության նախարարության կարծիքի վերաբերյալ պահանջ>:

Նախագծի 2-րդ գլխի 11 հոդվածի 6-րդ կետից հանվել են < անհրաժեշտության դեպքում առողջապահության լիազորված մարմին > բառերը: 
Նախագծի 22-րդ հոդվածի 1-ին կետում «պայմանագրերի» բառից հետո ավելացվել է   «Միջազգային  առողջապահական կանոնների» բառերը:
:
Կատարվել է համապատասխան փոփոխություն
Համապատասխան լրացում է առաջարկվելու   նաև  «Պե​տա​կան տուր​քի մասին» ՀՀ օրենքում:

18 հոդվածի 5 կետում ավելացվել է <պետական տուրքի անդորրագիր բառերը>

Հո|դված 30 ավելացվել է 2 կետ հետևյալ բովանդակությամբէ <Շրջակա միջավայրի վրա ազդեցության փորձաքննական կենտրոնի պահպանման ծախսերը ֆինանսավորվում են Հայաստանի Հանրապետության պետական բյուջեի միջոցների հաշվի>:

Կատարվել է համապատասխան փոփոխություն

Կատարվել է համապատասխան խմբագրում:
Կատարվել են համապատասխան փոփոխություններ:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել է համապատասխան փոփոխություն:

Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Համապատասխան լրացում է առաջարկվելու   նաև  «Պե​տա​կան տուր​քի մասին» ՀՀ օրենքում :

Կատարվել է համապատասխան խմբագրում:
Կատարվել է համապատասխան փոփոխություն:

<<սողանքներից>>բառը հանվել է:

Համապատասխանեցվել է:

âÇ ÁÝ¹áõÝíáõÙ, ù³ÝÇ áñ ստորգետնյա ավտոկայանատեղերÇ ¹ñ³Ýó Ï³éáõóÙ³Ý ¨ ß³Ñ³·áñÍÙ³Ý ³½¹»óáõÃÛáõÝÁ ßñç³Ï³ ÙÇç³í³ÛñÇ íñ³  Ï³ñáÕ ¿ ¿³Ï³Ý ³½¹»óáõÃÛáõÝ áõÝ»Ý³É, Ã» ëïáñ·»ïÝÛ³ çñ»ñÇ,  »ÝÃ³Ï³éáõóí³ÍùÝ»ñÇ ãáõÝ»Ý³ÉáõÝ,
Կատարվել է համապատասխան փոփոխություն:
Հոդված 16 3 կետի, 8 ենթակետում կատարվել է փոփոխություն :



	ՀՀ էկոնոմիկայի նախարարություն
	Առարկություններ և առաջարկություններ չկան
	
	

	ՀՀ տրանսպորտի և կապի նախարարություն
	Առարկություններ և առաջարկություններ չկան
	
	

	ՀՀ կրթության և գիտության նախարարություն
	Առարկություններ և առաջարկություններ չկան
	
	

	ՀՀ ազգային վիճակագրական ծառայություն
	Առարկություններ և առաջարկություններ չկան
	
	

	ՀՀ ԿԱ անշարժ գույքի կադաստրի պետական կոմիտե


	Առարկություններ և առաջարկություններ չկան
	
	

	ՀՀ Արմավիրի մարզպետարան
	Առարկություններ և առաջարկություններ չկան
	
	

	ՀՀ Արագածոտնի մարզպետարան
	Առարկություններ և առաջարկություններ չկան
	
	

	ՀՀ Գեղարքունիքի մարզպետարան
	Առարկություններ և առաջարկություններ չկան
	
	

	ՀՀ Կոտայքի 

մարզպետարան
	Առարկություններ և առաջարկություններ չկան
	
	

	ՀՀ Լոռու

մարզպետարան
	Առարկություններ և առաջարկություններ չկան
	
	

	ՀՀ Սյունիքի

մարզպետարան
	Առարկություններ և առաջարկություններ չկան
	
	

	ՀՀ Տավուշի 

մարզպետարան
	Առարկություններ և առաջարկություններ չկան
	
	

	ՀՀ Վայող Ձորի մարզպետարան
	Առարկություններ և առաջարկություններ չկան
	
	








PAGE  
22

